
Në bazë të nenit 64 paragrafët (1) dhe (2) të Ligjit për kulturën (“Gazeta zyrtare e Republikës së Maqedonisë” nr. 31/98, 49/03, 82/05, 24/07, 116/10, 47. /11, 51/11, 136/12, 23/13, 187/13, 44/14, 61/15, 154/15, 39/16 dhe 18/11),  Ministria e Kulturës dhe Turizmit shpall
K O N K U R S
për mbështetje në zhvillimin profesional të kuadrove të deficitarë në fushën e kulturës për vitin 2025 - qëndrimi profesional, zhvillim profesional dhe qëndrimet rezidenciale të kuadrove profesionale brenda dhe jashtë vendit
I. TË DHËNAT E PËRGJITHSHME 

Ministria e Kulturës dhe Turizmit, për konkursin e vitit 2025 për mbështetje të zhvillimit profesional të kuadrove deficitarë në fushën e kulturës, (në tekstin e mëtejmë: Konkursi), do të sigurojë mjete në  shumë të pakthyeshme nga Buxheti i Republikës së Maqedonisë së Veriut për vitin 2025, përkatësisht për:

1. Qëndrime profesionale me profesorë dhe mentorë gjegjësisht qëndrime të shkurtra në universitete dhe akademi jashtë vendit dhe specializime me artistë të njohur botërorë – profesorë jashtë vendit në fushat: kërcim, muzikë, teatër, letërsi, arte vizuale, arkitekturë dhe dizajn.
2. Qëndrime profesionale gjegjësisht qëndrime të shkurtra në universitete dhe akademi jashtë vendit dhe specializime në institucione të njohura shkencore, arsimore dhe profesionale në fushën e mbrojtjes, ruajtjes dhe restaurimit të trashëgimisë kulturore (të luajtshme, të paluajtshme dhe jo materiale) jashtë vendit.
II.KUSHTET PËR PJESËMARRJE NË KONKURS

Të drejtë për të marrë pjesë në konkurs kanë:

1. Personat fizik, shtetas të Republikës së Maqedonisë së Veriut.

2. Personat që kanë rekomandim dhe letër mbështetëse nga profesor/mentor (për kandidatët që paraqesin kërkesë për qëndrim profesional me profesorë dhe mentorë gjegjësisht për qëndrime të shkurtra në universitete dhe akademi jashtë vendit dhe për specializime me artistë botërorë - profesorë jashtë vendit nga fusha e kërcimit, muzikës, teatrit, letërsisë, arteve vizuale, arkitekturës dhe dizajnit).

3. Personat që kanë rekomandim dhe letër mbështetëse nga profesor ose konservator i autorizuar dhe/ose konservator këshilltar nga Republika e Maqedonisë së Veriut (për kandidatët që paraqesin kërkesë për qëndrim profesional me profesorë dhe mentorë gjegjësisht për qëndrime të shkurtra në universitetet dhe akademitë jashtë vendit dhe për specializime në institucione të njohura shkencore, arsimore dhe profesionale në fushën e mbrojtjes, ruajtjes dhe restaurimit të trashëgimisë kulturore jashtë vendit).
III. KRITERET

Për të marrë mbështetje në konkurs, kandidati duhet t’i plotësojë kriteret e mëposhtme:

1. të ketë marrë pjesë në realizimin e të paktën dy projekteve në fushat: kërcim, muzikë, teatër, letërsi, arte audio vizuale, arkitekturë dhe dizajn (për kandidatët që paraqesin kërkesë për qëndrim profesional me profesorë dhe mentorë, gjegjësisht qëndrime të shkurtra në universitete dhe akademi jashtë vendit, specializime me artistë të njohur botërorë jashtë vendit dhe qëndrime rezidenciale);
2. të ketë marrë pjesë në realizimin e të paktën dy projekteve në fushën e mbrojtjes, ruajtjes dhe restaurimit të trashëgimisë kulturore (të paluajtshme, të luajtshme dhe jo materiale), për kandidatët që paraqesin kërkesë për qëndrim profesional, pra qëndrime të shkurtra në universitete dhe akademi brenda dhe jashtë vendit ose qëndrim rezidencial nga fusha brenda dhe jashtë vendit.
IV. MATËS SIPAS TË CILËVE DO TË BËHET VLERËSIMI I FLETËPARAQITJEVE
· pjesëmarrje në zbatimin e të paktën dy projekteve (51 pikë),

· pjesëmarrje në realizimin e dy - katër projekteve (52 - 80 pikë),

· pjesëmarrje në realizimin e më shumë se katër projekteve (81 – 100 pikë).

V. DOKUMENTACIONI I NEVOJSHËM

Kandidatët që paraqesin aplikim në këtë konkurs duhet të dorëzojnë dokumentet e mëposhtme:
· Rekomandim dhe letër me mbështetje nga profesor/mentor/konservator i autorizuar dhe/ose konservator këshilltar nga Republika e Maqedonisë së Veriut.

·  Ftesë për qëndrim rezidencial brenda dhe jashtë vendit.

· Dëshmi për pjesëmarrje në projekte.

· Dokument që vërteton shtetësinë e Republikës së Maqedonisë së Veriut (certifikatë shtetësie, letërnjoftim ose pasaportë).
VI. MËNYRA E FINANCIMIT

Për të pasur mbështetje, kandidatët që paraqesin aplikim në këtë konkurs duhet të marrin të paktën 51 pikë.

Shuma e mbështetjes financiare gjendet në Shtojcën 1 dhe është pjesë përbërëse e këtij konkursi.

VII. MËNYRA E PARAQITJES DHE AFATI PËR DORËZIMIN E FLETËPARAQITJEVE

Konkursi është i hapur gjatë gjithë vitit, duke filluar nga data 29 nëntor 2024 në orën 9:00 dhe përfundon më 1 shtator 2025 në orën 12:00. Regjistrimi në Konkurs bëhet vetëm me aplikim elektronik në Portalin Nacional për Shërbime elektronike: https://uslugi.gov.mk
Konkursi do të vendoset në tre afate të konkurrimit, përkatësisht:

Afati I konkursit - për aplikimet e pranuara nga 29.11.2024. deri më 28.02.2025 do të vendoset brenda 30 ditëve, gjegjësisht deri më 28.03.2025.

Afati II i konkursit - për aplikimet e pranuara nga 01.03.2025. deri më 31.05.2025, do të vendosët brenda 30 ditëve, gjegjësisht më së voni deri më 30.06.2025.

Afati III i konkursit - për aplikimet e pranuara në periudhën prej 01.06.2025 deri më 01.09.2025 do të vendoset brenda 30 ditëve, gjegjësisht më së voni deri më 01.10.2025
Fletëparaqitjet e mëposhtme nuk do të merren parasysh: të paraqitura pas përfundimit të afatit të konkursit, të dorëzuara në formë të shtypur në Arkivin e Ministrisë së Kulturës ose me postë, të dorëzuara në adresat elektronike të punonjësve të Ministrisë së Kulturës, fletëparaqitje të paplotësuara dhe jo të plota pa dokumentacionin e bashkangjitur, që domosdoshmërisht kërkohet.

VIII. NJOFTIMI PËR REZULTATIN E KONKURSIT

Për rezultatet e konkursit, aplikantët do të njoftohen me shkrim në rrugë elektronike. Rezultatet e Konkursit, për çdo Afat konkursi, do të publikohen në faqen e internetit të Ministrisë së Kulturës dhe Turizmit.
IX. LIDHJA E KONTRATËS 

Ministria e Kulturës dhe Turizmit do të lidhë marrëveshje me pjesëmarrësin që ka marrë mbështetje në Konkurs, në të cilën do të përcaktohen kushtet dhe detyrimet për përdorimin e mjeteve.

 

X. TË DHËNAT SHTESË

Për të dhëna shtesë në lidhje me konkursin, të interesuarit mund të kontaktojnë Ministrinë e Kulturës dhe Turizmit së Republikës së Maqedonisë së Veriut në adresën elektronike: deficitarnikadri@kultura.gov.mk.

